
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES RAHOVEC

Numri i [éndés: 2021:205710
Daté: 03.06.2024
Numri i dokumentit: 05767538
C.nr. 949/2021

GJYKATA THEMELORE GJAKOVE — DEGA NE RAHOVEC, Departamenti i Pérgjithshém
— Divizioni Civil, gjyqtari Berkan Hamza, duke vendosur né ¢éshtjen juridike kontestimore té
paditéses K., me seli né Prishting, té cilén sipas autorizimit e pérfagéson pérfagésuesja e
autorizuar A.M, kundér té paditurit A (S) M nga Malisheva, me bazé juridike kompensimin e
démit material, vlera objektit té kontestit 126.49 euro, pas mbajtjes sé seancés sé shqyrtimit
kryesor, mé datén 22.05.2024, mori kété:

AKTGIYKIM
I. APROVOHET NE TERESI E BAZUAR kérkesépadia e paditéses K me seli né Prishting .

Il. DETYROHET i padituri A (S) M nga Malisheva, gé né emér té démit material ta kompensojé
paditésen K me seli né Prishtiné né shumén prej 126.49 euro me kamaté ligjore prej 8% nga data
14.09.2021 (data e parashtrimit té padisé), té gjitha kéto né afat prej 15 ditéve nga dita e pranimit
té kétij aktgjykimi, me pasojat ligjore té pérmbarimit té detyrueshém.

1. DETYROHET i padituri A (S) M nga Malisheva, né emér té shpenzimeve procedurale dhe
até pér taksén gjyqésore, paditéses K me seli né Prishtiné, té ja paguajé shumén prej 20.00 euro
né afat prej 15 ditéve nga dita e pranimit té kétij aktgjykimi, me pasojat ligjore té pérmbarimit té
detyrueshém.

Arsyetim

Paditésja K, me seli né Prishtiné, mé datén 14.09.2021, né kété gjykaté ndaj té paditurit A (S) M
nga Malisheva, ka parashtruar padiné pér kompensimin e démit material né shumén prej 126.49
euro. E njéjta, si né padi, né seancén e shqyrtimit kryesor dhe fjalén pérfundimtare pérmes té
autorizuarit té saj, ka mbetur né térési prané padisé dhe kérkesés sé saj, me propozimin qé gjykata
té béjé shqyrtimin e provave dhe pas shqyrtimit té provave kérkesépadiné e saj ta aprovojé né
térési si té bazuar, me arsyetimin se me té gjitha provat e administruara nga gjykata gjaté
shqyrtimit kryesor, kérkesépadia e saj éshté provuar si e themelté.

Paditésja mé tej ka shtuar se démi né vlerén prej 126.49 euro éshté shkaktuar nga i padituri si
pasojé e kryerjes sé veprés penale nga neni 314 par.6 lidhur me par.1 té KPRK-sé. | padituri me
aktgjykimin me numér P.nr.6/20, té Gjykatés Themelore né Gjakové — Dega né Rahovec, i cili
éshté béré i plotfugishém mé datén 10.05.2022, i padituri &shté shpallur fajtor né té gjitha pikat

e aktakuzés. Lartésia e démit vértetohet né bazé té faturés sé kalkulimit té datés 20.05.2019 dhe
faturés me numér DGJHP té datés 20.05.2019. Llogaritja e démit éshté béré né bazé té pajisjeve
té cilat i ka pasur i padituri né momentin e kegpérdorimit té energjisé elektrike dhe éshté
[logaritur pér 6 muaj né ményré retroaktive e gé rezulton té jeté edhe vlera e kérkesépadisé né
pajtueshméri me Rregulloren pér Procedurén pér Identifikim dhe Parandalim té Shfrytézimit té
paautorizuar té energjisé elektrike, neni 14.

Shpenzimet e procedurés i ka kérkuar.

Gjykata duke vepruar sipas padisé sé ushtruar, ka ftuar té paditurin qé té paraget pérgjigjen e tij
né padi, nuk ka paragitur pérgjigje né padi. | njéjti ka gené i ftuar né ményré té rregullt edhe pér
seancén pérgatitore dhe seancén e shqyrtimit kryesor, por nuk ka prezantuar dhe mungesén e tij
nuk e ka arsyetuar.

Me qéllim té vértetimit té drejté dhe té ploté té gjendjes faktike lidhur me ¢éshtjen konkrete
juridike, gjykata né procedurén e provave té shqyrtimit kryesor - publik té datés 19.04.2024,
sipas propozimit té paléve ka administruar provat dhe até: aktgjykimin P.nr.6/20, té¢ Gjykatés
Themelore né Gjakové — Dega né Rahovec, té datés 30.06.2020, i cili &shté béré i plotfugishém
mé datén 10.05.2022; njoftimin me numér rendor 00000 té datés 12.02.2021; faturén e kalkulimit
me id. té rastit 247084 té datés 20.05.2019; faturén me nr. DGJH té datés 20.05.2019.

Gjykata pasi gé béri vlerésimin e secilés prové vec e ve¢ dhe té gjitha sé bashku, mbéshtetur né
dispozitat nga neni 8 i LPK-sg, arriti né pérfundim se né kété c¢éshtje juridiko-civile duhet
vendosur si né dispozitiv té kétij aktgjykimi, pasi gé:

Nuk ishte kontestues fakti se i padituri A (S) M nga Malisheva, ishte konsumator i kompanisé
K. Gjithashtu nuk ishte kontestues as fakti se i padituri éshté shpallur fajtor pér veprén penale té
paraparé né nenin 314 par.6 lidhur me par.1 té KPRK-s&, né kohén e kryerjes sé veprés penale.
Po ashtu nuk ishte kontestues as fakti se ky aktgjykim éshté béré i plotfugishém.

Né kété céshtje kontestimore, kontestues éshté fakti se a ekziston obligimi i té paditurit qé
paditéses t’ia kompensojé démin material sipas shumés sé kérkesépadisé sé paditéses dhe se nése
ekziston ky dém cila éshté lartésia gé duhet i padituri té ia kompensojé paditéses.

Me administrimin e aktgjykimit P.nr.6/20, t€ Gjykatés Themelore né Gjakové — Dega né
Rahovec, i cili &shté béré i plotfugishém mé datén 10.05.2022, gjykata e ka vértetuar faktin se i
padituri éshté shpallur fajtor pér veprén penale nga neni 314 par.6 lidhur me par.1 t&¢ KPRK-sé,
né kohén e kryerjes sé veprés penale dhe se démi i shkaktuar nga ana e té paditurit né drejtim té
paditéses sipas dispozitivit té kétij aktgjykimi éshté 126.49 euro. Gjykata i fali besimin késaj
prove térésisht pasi gé i njéjti &shté aktgjykim i plotfugishém dhe se né Iémin penale pér kété
céshtje pérbén res judicata.

Me administrimin e faturés sé kalkulimit me id. té rastit 247084 té datés 20.05.2019, gjykata
vértetoi faktin se energjia e shpenzimit té paautorizuar nga konsumatori A.S.M

Me administrimin e faturés me nr. DGJH té datés 20.05.2019, gjykata vértetoi faktin se vlera
totale e borxhit té té paditurit ndaj paditéses éshté 126.49 euro. Gjykata ia fali besimin térésisht
edhe késaj prove pér shkak se e njéjta éshté nxjerré né pajtim me rregullativén pérkatése sé
ZRRE-sé. Po ashtu, faktet gé vértetohen nga kjo prové, vértetohen edhe me provat tjera, ashtu
gé kjo prové nuk éshté né kundérshtim me provat tjera té administruara.

Gjykata vendosi ta aprovojé né térési kérkesépadiné e paditéses pér faktin se sipas vlerésimit té
saj, né kété céshtje juridike kontestimore kemi té béjmé me shkaktimin e démit material me
dashje dhe até me fajin e té paditurit. Ky faj éshté vértetuar me aktgjykimin e plotfugishém té
Gjykatés Themelore né Gjakové — Dega né Rahovec, e cila edhe ka pércaktuar sakté se cili éshté
démi qé e ka shkaktuar i padituri né raport me paditésen. Ky vlerésim i gjykatés bazén juridike
e ka né nenin 136.1 t¢ LMD-sé, ku parashihet se “Kush i shkakton tjetrit dém ka pér detyré ta
kompensojé, pérve¢ nése vértetohet se démi éshté shkaktuar pa fajin e tij.” Ndérsa sipas nenit
140 té LMD-sé, pércaktohet se: “Fajésia ekziston kur démtuesi e ka shkaktuar démin me dashje
ose nga pakujdesia.”

Me veté faktin e ekzistimit té aktgjykimit té plotfugishém penal i cili éshté res judicata, prej té
cilit vértetohet vlera e démit té shkaktuar por edhe forma e fajésisé, e ka bindur gjykatén qé duhet
ta aprovojé kété kérkesépadi. Kjo pér faktin se sipas nenit 14 té LPK-sg, thuhet se: “Né
procedurén kontestimore gjykata, né piképamje té ekzistimit té veprés penale dhe té pérgjegjésisé
penale té kryerésit, &shté e lidhur me aktgjykimin e formés sé preré té gjykatés penale, me té cilin
i pandehuri éshté shpallur fajtor”.

Sa i pérket lartésisé sé démit, gjykata ka vendosur si né pikén 11 té dispozitivit té kétij aktgjykimi
pér faktin se vlera e shfrytézimit té paautorizuar té energjisé elektrike nga ana e té paditurit &shté
367 KW/h, e gé né vleré monetare ky shfrytézim éshté né vlerén 126.49 euro. Deri te ky vlerésim
gjykata erdhi duke u bazuar né kalkulimin e kryer nga paditésja, i cili kalkulim éshté i bazuar né
Rregulloren pér Procedurén pér Identifikimin dhe Parandalimin e Shfrytézimit té Paautorizuar
té Energjisé Elektrike konkretisht nenin 14 té késaj rregullore, e cila rregullore éshté e miratuar
nga ZRRE.

Gjykata shgyrtimin gjygésor e ka mbajtur né mungeseé té té paditurit pér faktin se i njéjti ka gené
i ftuar né ményreé té rregullt ndérsa mungesén e tij nuk e ka arsyetuar. Késhtu né nenin 423.4
parashihet se: “Po gé se né seancén pér shqyrtim kryesor nuk vjen i padituri gé éshté thirrur
rregullisht, atéheré shqyrtimi kryesor i ¢éshtjes béhet pa praniné e tij.”

Nga té lartcekurat, duke u mbéshtetur né dispozitat e nenit 136.1, dhe 140 té LMD-sg, nenit 2.1,
2.2,8,14,7.1,7.3, 356 té LPK-sé&, i plotésuar me nenin 21 té Ligjit Nr. 04/L-118 pér ndryshimin
dhe plotésimin e Ligjit bazik dhe 423.4, 451.3 té LPK, gjykata vendosi si né dispozitiv té kétij
aktgjykimi.

Vendimin mbi shpenzimet procedurale gjykata e mori né kuptim té nenit 452.1 té LPK-sé.

GJYKATA THEMELORE GJAKOVE — DEGA RAHOVEC
Departamenti i Pérgjithshém — Divizionin Civil

C.nr.949/2021, me daté 22.05.2024

Gjyqtari
Berkan Hamza

KESHILLE JURIDIKE: Kundér kétij aktgjykimi, pala e pakénaqur ka té drejté ankese né afatin
prej 15 ditéve pas dités sé pranimit té té njéjtit, Gjykatés sé Apelit né Prishtiné, e népérmjet té
késaj gjykate.

